
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། གནམ་གཤིས་རིམ་
བཞིན་གྲང་དུ་འགྲོ་བ་དང་ཆབས་ཅིག་གྲོང་ཁྱེར་གྱི་སྔོ་
འགྱུར་སྤུས་ཚད་མཐོ་རུ་ཏན་ཏིག་བཏང་ནས་ལྗོན་
ཤིང་འཚར་ལོངས་ཡག་པོ་ཡོང་ཆེད། ཟླ་11ཚེས་
25ཉིན་ནས་བཟུང་ཁྲེང་ཀོན་ཆུས་ཅེ་ཏ་སྐྱེད་ཚལ་སྔོ་
འགྱུར་མ་འཇོག་ལས་གྲྭ་ཚད་ཡོད་ཀུང་སིས（གཤམ་
དུ་ཅེ་ཏ་སྐྱེད་ཚལ་ཀུང་སི་ཞེས་བསྡུ་རྒྱུ）གྲོང་ཁྱེར་
ཡོངས་ཀྱི་ཁྱབ་ཁོངས་ནང་གི་ཤིང་སྡོང་ལ་དཀར་རྩི་
བྱུག་པ་དང་། དགུན་དུས་སུ་ཤིང་སྡོང་ལ་བདག་
སྐྱོང་དོ་དམ་བྱེད་པའི་ལས་དོན་ཁྱོན་ཡོངས་ནས་སྤེལ་
བ། ཤིང་སྡོང་གི་ནད་འབུའི་གནོད་འཚེ་འགོག་
ནུས་སྔར་བས་ཆེ་རུ་བཏང་བ་བཅས་བྱས་ནས་རྒྱ་ཆེའི་
གྲོང་མི་ཚོར་དེ་བས་འཚོ་སྡོད་ལ་འཚམ་པ་དང་མཛེས་
སྡུག་ལྡན་པའི་གྲོང་ཁྱེར་གྱི་ཁོར་ཡུག་ཅིག་བཏོད་ཡོད་
པ་རེད།

ཚེས་26ཉིན་གྱི་སྔ་དྲོར། གསར་འགོད་པས་
བཅིངས་འགྲོལ་ནུབ་ལམ་ནས་ཅེ་ཏ་སྐྱེད་ཚལ་ཀུང་
སིའི་ལས་བཟོ་བ་40ལྷག་ཙམ་གྱིས་ཤིང་སྡོང་ལ་
དཀར་རྩི་བྱུག་བཞིན་ཡོད་པ་དང་། ལས་ཡུལ་
དངོས་སུ་ལས་བགོས་ཁ་གསལ་བཟོས་ཡོད་ཅིང་།
ལ་ལས་རྡོ་ཐལ་གྱི་ཆུ་བསྲེས་པ་དང་། ལ་ལས་དཀར་
རྩི་ཁོད་སྙོམས་པོས་ཤིང་སྡོང་ཐོག་བྱུག་བཞིན་པ་
མཐོང་བྱུང་། ཚང་མས་མཐོ་ཚད་གཅིག་མཐུན་
དང་དཀར་རྩི་སྙོམས་པོ་བྱུག་པའི་ཚད་གཞིར་གཞིཊ་
ནས་དཀར་རྩི་བྱུག་པའི་ལས་དོན་སྤུས་ལེགས་དང་
ནུས་ཆེའི་སྒོ་ནས་ལེགས་གྲུབ་ཡོང་བའི་འགན་ལེན་
བྱེད་བཞིན་ཡོད་པ་རེད།

ལས་བཟོ་བ་རིག་འཛིན་གཡང་སྐྱིད་ཀྱིས་ལྗོན་
ཤིང་དེ་བས་ལེགས་པའི་ངང་སྐྱེ་འཚར་ཡོང་ཆེད།
ང་ཚོས་དཀར་རྩིའི་ནང་འབུ་སྨན་མང་པོ་བསྲེས་ནས་
ལྗོན་ཤིང་ལ་ནད་འབུའི་གནོད་འཚེ་མི་ཐོན་པའི་
འགན་ལེན་བྱེད་ཀྱི་ཡོད་ཅེས་བཤད།

མིག་སྔའི་བར་ཅེ་ཏ་སྐྱེད་ཚལ་ཀུང་སིས་བརྒྱད་
གཅིག་ལམ་དང་། མཁའ་དམག་བཀོད་འདོམས་
ལམ། གཙང་རལ་ལམ། སེ་ར་ལམ། ཉང་བྲན་

ལམ། གླིང་སྐོར་བྱང་ལམ། སྐོར་ལམ་གཉིས་པ་
བཅས་དང་དེ་བཞིན་སྤྱི་གླིང་གི་ལྗོན་ཤིང་ཁག་གཅིག་ལ་
དཀར་རྩི་བྱུག་པའི་ལས་དོན་ལེགས་གྲུབ་ཟིན་པ་དང་དེ་
བྱིངས་ཀྱི་ལམ་བུ་ཁག་ལ་གོ་རིམ་ལྡན་པའི་ངང་དཀར་
རྩི་བྱུག་བཞིན་ཡོད་ཅིང་། སྔོན་དཔག་བྱས་ན་ཉིན་
བདུན་ནང་ལེགས་གྲུབ་ཟིན་རྒྱུ་དང་དེ་རྗེས་ལྗོན་ཤིང་ལ་
ཡལ་བཞུར་རྒྱག་པའི་ལས་དོན་སྤེལ་རྒྱུ་ཡིན་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

རང་གྲོང་གིས་དགུན་དུས་སུ་ཤིང་སྡོང་ལ་བདག་སྐྱོང་
བྱེད་པའི་ལས་དོན་སྤེལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་26
ཉིན། ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་
བསྲེག་གློག་གཏོང་གློག་ཁང་གི་དུས་ཐེངས་གཉིས་པའི་
རྣམ་གྲངས་ཀྱི་མེ་སྤོར་བའི་མཛད་སྒོ་ཆུ་ཤུར་རྫོང་
མཉེས་ཐང་ཤང་དུ་འཚོགས་པ་རེད།

གྲོང་སྤྱི་གཞོན་པ་ཀའོ་ཅུན་མེ་སྤོར་བའི་མཛད་
སྒོར་ཞུགས་ཡོད།

མེ ་སྤོར་བའི་མཛད་སྒོའི་ཐོག་རྣམ་གྲངས་
འཛུགས་སྐྲུན་ཚན་པ་སྟེ་ལྷ་ས་ཁང་ཧེང་ཁོར་ཡུག་སྲུང་
སྐྱོང་ནུས་རྒྱུ་ཚད་ཡོད་ཀུང་སིའི་འགན་འཁུར་བས་ལྷ་ས་
གྲོང་ཁྱེར་གྱི་འཚོ་བའི་གད་སྙིགས་མེར་བསྲེག་གློག་
གཏོང་གློག་ཁང་གི་དུས་ཐེངས་གཉིས་པའི་རྣམ་གྲངས་
ཀྱི་གནས་ཚུལ་ངོ་སྤྲོད་ཞིབ་ཕྲ་བྱས་པ་རེད། གྲོང་ཁྱེར་
དོ་དམ་ཅུས་དང་ཧྲང་ཧའེ་ཁང་ཧེང་ཁོར་ཡུག་མ་རྐང་
ཚད་ཡོད་ཀུང་སིའི་འབྲེལ་ཡོད་འགན་འཁུར་བས་ཤིས་
ཚིག་གསུངས་པ་དང་། རྣམ་གྲངས་ཀྱི་མེ་སྤར་ནས་

གཉེར་སྐྱོང་བྱས་པར་སྤྲོ་སེམས་འཁོལ་བའི་རྟེན་འབྲེལ་
ཞུས་ཡོད།

ངོ་སྤྲོད་བྱས་པར་གཞིགས་ན། ལྷ་ས་གྲོང་ཁྱེར་
གྱི་འཚོ་བའི་གད་སྙིགས་མེར་སྲེག་གློག་གཏོང་གློག་ཁང་
གི་དུས་ཐེངས་གཉིས་པའི་རྣམ་གྲངས་ཀྱི་མེ་སྤར་བ་ནི་
གྲོང་ཁྱེར་འཕེལ་རྒྱས་ཀྱི་འཆར་འགོད་དོན་འཁྱོལ་
གཏིང་ཟབ་བྱས་པའི་གོམ་སྟབས་གལ་ཆེན་ཞིག་ཡིན་
ལ། ཁོར་ཡུག་སྲུང་སྐྱོང་གི་སྲིད་ཇུས་དང་ལེན་ཧུར་
ཐག་ཞུས་པ་དང་འབྱུང་འཕྲོད་འཕེལ་རྒྱས་ལ་སྐུལ་
འདེད་གཏོང་བའི་བྱ་ཐབས་ནུས་ལྡན་ཞིག་ཀྱང་ཡིན་
པས། ལྷ་ས་གྲོང་ཁྱེར་གྱི་གྲོང་ཁྱེར་གད་སྙིགས་གཙང་
སེལ་ནུས་པ་སྔར་བས་ཆེ་རུ་ཕྱིན་ནས། ལྷ་ས་གྲོང་ཁྱེར་
གྱི་འབྱུང་ཁམས་ཁོར་ཡུག་ལེགས་སུ་གཏོང་བ་དང་།
ཐོན་ཁུངས་རྒྱུན་འཁོར་བེད་སྤྱོད། དེ་བཞིན་རྒྱུན་
མཐུད་འཕེལ་རྒྱས་བཅས་ལ་སྒུལ་ཤུགས་ཆེན་པོ་སྣོན་རྒྱུ་
ཡིན་པ་རེད།

（བསྟན་རྡོར་གྱིས་སྒྱུར་ཞུས་བྱས）

ལྷ་ས་གྲོང་ཁྱེར་གྱི་འཚོ་བའི་གད་སྙིགས་མེར་
བསྲེག་གློག་ཁང་གི་དུས་ཐེངས་གཉིས་པའི་རྣམ་
གྲངས་ཀྱི་མེ་སྤོར་བའི་མཛད་སྒོ་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་25
ཉིན། དུས་ཡུན་ཉིན་7རིང་གི་རང་གྲོང་གི་ཆོས་
ལུགས་ལས་རིགས་ཀྱི་འདུ་ཤེས་གསུམ་གྱི་སློབ་གསོའི་
ཆེད་དོན་གསོ་སྦྱོང་འཛིན་གྲྭ་སློབ་འགོ་ཚུགས་
ཤིང་། གསར་དུ་བདམས་ཐོན་བྱུང་བའི་གྲོང་ཁྱེར་
ནང་བསྟན་མཐུན་ཚོགས་སྐབས་དྲུག་པའི་ལས་འཛིན་
ལྷན་ཚོགས་ཀྱི་ལས་འཛིན་པ་དང་། དགོན་སྡེའི་
འདུ་ཤེས་གསུམ་གྱི་སློབ་གསོའི་གྲྭ་བཙུན་སྒྲོག་འགྲེལ་
པ། དགོན་སྡེ་དོ་དམ་ཨུ་ལྷན་ཁག་གི་གྲྭ་བཙུན་ཨུ་
ཡོན ་གྱི ་འཐུས ་མི ་བཅས ་དང ་དེ ་བཞིན ་རྫོང
（ཆུས）ཁག་དང་གྲོང་ཁྱེར་ཁོངས་གཏོགས་ཀྱི་དགོན་
སྡེ་ཁག་གི་འདུ་ཤེས་གསུམ་གྱི་སློབ་གསོ་གཞུང་དོན་
ཁང་གི་ལས་དོན་པ་ཁྱོན་120ལྷག་ཙམ་གསོ་སྦྱོང་ནང་
ཞུགས་ཡོད་པ་རེད།

གསོ་སྦྱོང་འཛིན་གྲྭའི་ཐོག་ནན་གསུངས་གནང་
དོན། ཐེངས་འདིའི་གསོ་སྦྱོང་ནི་དུས་རབས་གསར་
པའི་ཏང་གི་འཐབ་ཕྱོགས་གཅིག་གྱུར་ལས་དོན་ཡག་
པོ་བསྒྲུབ་རྒྱུའི་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
དགོངས་པ་གལ་ཆེན་ལ་ཕྱོགས་ཡོངས་ནས་སློབ་སྦྱོང་
དང་ལག་བསྟར་བྱེད་པ་དང་། ཏང་གི་སྐབས་ཉི་ཤུ་
པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པ་
དང་། རང་སྐྱོང་ལྗོངས་ཏང་ཨུད་ཀྱི་སྐབས་བཅུ་
པའི་ཚང་འཛོམས་གྲོས་ཚོགས་ཐེངས་དྲུག་པ། གྲོང་
ཨུད་ཀྱི་སྐབས་བཅུ་པའི་ཚང་འཛོམས་གྲོས་ཚོགས་
ཐེངས་བརྒྱད་པ་བཅས་ཀྱི་དགོངས་དོན་ལག་བསྟར་
བྱེད་པའི་བྱེད་ཐབས་གལ་ཆེན་ཞིག་རེད། གསོ་སྦྱོང་
ནང་ཞུགས་མཁན་གྱི་སློབ་མས་གཏན་འབེབས་གཉིས་
ལ་ལྷག་བསམ་ཟོལ་མེད་ངང་བརྩི་བཀུར་ཞུ་བ་
དང་། སྲུང་སྐྱོང་གཉིས་མཐའ་གཅིག་ཏུ་སྒྲུབ་ཐུབ་
པའི་མཐོ་ཚད་ཐོག་ནས་འགན་འཁྲི་འཁུར་སེམས་དང་
ལས་འགན་སྒྲུབ་སེམས་ཆེན་པོའི་ཐོག་ནས་ད་ཐེངས་
ཀྱི་གསོ་སྦྱོང་ལ་ཚད་གཞི་མཐོ་བའི་སྒོ་ནས་ལྟ་སྟངས་
འཛིན་པ་དང་། སྲིད་ཇུས་དང་རིགས་པའི་གཞུང་
ལུགས་ཀྱི་སློབ་སྦྱོང་ལ་རྒྱུན་ཆད་མེད་པར་ཤུགས་སྣོན་

རྒྱག་པ། ཆོས་ལུགས་ལས་རིགས་ཀྱིས་འདུ་ཤེས་
གསུམ་གྱི་སློབ་གསོ་གཏིང་ཟབ་སྤེལ་བའི་དོན་སྙིང་
གལ་ཆེན་ལ་གོ་བ་གཏིང་ཟབ་ལེན་པ་བཅས་བྱས་ཏེ་
ངོས་འཛིན་གཅིག་མཐུན་ལྔ་མུ་མཐུད་ཇེ་ཆེར་བཏང་
སྟེ། ཆོས་ལུགས་ལས་རྒྱལ་ཁབ་གཙོ། འདུལ་
ཁྲིམས་ལས་རྒྱལ་ཁྲིམས་གཙོ། ཆོས་པ་ལས་སྤྱི་
དམངས་གཙོ་བཅས་ཀྱི་འདུ་ཤེས་བརྟན་པོར་འཛུགས་
དགོས། གསོ་སྦྱོང་དེ་རང་ངོས་ཀྱི་ཕྱོགས་བསྡུས་བྱང་
ཚད་མཐོ་རུ་གཏོང་བའི་ཐབས་ལམ་གལ་ཆེན་ཞིག་ཏུ་
བརྩིས་ནས་རང་སྟོབས་ཀྱི་ནུས་པ་འདོན་སྤེལ་གང་
ལེགས་བྱེད་པ་དང་། སྤེལ་རེས་དང་སློབ་སྦྱོང་ལ་
ཤུགས་སྣོན་རྒྱག་པ། བསམ་བློ་གསར་འབྱེད་བཅས་
བྱས་ཏེ་བོད་བརྒྱུད་ནང་བསྟན་ཀྲུང་གོ་ཅན་དུ་འགྱུར་
རྒྱུར་མུ་མཐུད་སྐུལ་འདེད་གཏོང་བ་དང་བོད་བརྒྱུད་
ནང་བསྟན་དེ་སྤྱི་ཚོགས་རིང་ལུགས་ཀྱི་སྤྱི་ཚོགས་དང་
འཚམ་མཐུན་ཡོང་རྒྱུར་ཁྲིད་སྟོན་ཧུར་ཐག་བྱེད་
དགོས།

འབྲས་སྤུངས་དགོན་དོ་དམ་ཨུ་ལྷན་གྱི་རྒྱུན་
ལས་ཀྲུའུ་རེན་གཞོན་པ་ངག་དབང་ཆོས་འཛིན་གྱིས་
ང་ཚོས་གསོ་སྦྱོང་རིང་སློབ་སྦྱོང་ནན་ཏན་བྱེད་དགོས་
པར་མ་ཟད། དགོན་སྡེར་ལོག་རྗེས་མུ་མཐུད་གྲྭ་
དམངས་སྒྲིག་འཛུཊ་ཀྱིས་འདུ་ཤེས་གསུམ་གྱི་སློབ་
གསོར་སློབ་སྦྱོང་ནན་ཏན་བྱས་ནས་སྦྱངས་པའི་ནང་
དོན་དེ་རང་རེའི་བྱ་སྤྱོད་ཀྱི་ཕྱོཊ་སྟོན་དུ་འགྱུར་བར་
བྱེད་དགོས་ཞེས་གསུངས་པ་རེད།

ཤེས་རྟོགས་བྱུང་བར་གཞིགས་ན། ཐེངས་
འདིའི་གསོ་སྦྱོང་ཁྲོད། གཅིག་སྡུད་སློབ་ཁྲིད་
དང་། ཞིབ་བསྡུར་སྤེལ་རེས། ལྟ་སྐོར་དང་རྟོག་
ཞིབ་བཅས་ཟུང་འབྲེལ་བྱེད་པའི་རྣམ་པའི་ཐོག་ནས་
གཙོ་བོ་ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་
གྲོས་ཚོགས་ཐེངས་གསུམ་པ་དང་ཀྲུང་ཧྭ་མི་རིགས་
གཅིག་མཐུན་ཚོགས་པའི་འདུ་ཤེས་ཟབ་ཏུ་གཏོང་བ་
སོགས་ཀྱི་ནང་དོན་ལ་དམིགས་ནས་ཆེད་དོན་སློབ་
ཁྲིད་བྱ་རྒྱུ་ཡིན་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

རང་གྲོང་གི་ཆོས་ལུགས་ལས་རིགས་ཀྱི་སློབ་གསོའི་ཆེད་དོན་
གསོ་སྦྱོང་འཛིན་གྲྭ་སློབ་འགོ་ཚུགས་པ།

（པར་ངོས་དང་པོར་མཐུད）ཀྲུང་གོ་དང་སིང་ཀ་
ཕོར་གྱི་མཉམ་ལས་ལ་ཡུན་རིང་དོ་ཁུར་དང་རྒྱབ་སྐྱོར་
གནང་བར་གདེང་འཇོག་གང་ལེགས་གནང་ཡོད།
ཞི་ཅིན་ཕིང་གིས་ན་ནིང་ང་ཚོས་ཐུན་མོང་ཐོག་ཀྲུང་
གོ་དང་སིང་ཀ་ཕོར་གྱི་ཕྱོགས་ཡོངས་དང་སྤུས་ཚད་
མཐོ་བའི་རྒྱང་ལྟའི་རང་བཞིན་གྱི་རོགས་ཟླའི་འབྲེལ་
བ་གཏན་འཁེལ་བྱས་ནས་རྒྱལ་ཁབ་གཉིས་ཀྱི་འབྲེལ་
བ་འཕེལ་རྒྱས་གཏོང་ཆེད་འཐབ་ཇུས་ཀྱི་ཁ་ཕྱོགས་
གསལ་སྟོན་བྱས་ཡོད། སང་ལོ་ནི་ཀྲུང་གོ་དང་སིང་
ཀ་ཕོར་དབར་ཕྱི་འབྲེལ་བཙུགས་ནས་ལོ་35འཁོར་
བའི་ལོ་ཡིན་པས། ཕྱོགས་གཉིས་པོས་མཐོ་རིམ་
འགྲོ་འོང་ཟབ་ཏུ་གཏོང་བ་དང་། གོང་འཕེལ་གྱི་
འཐབ་ཇུས་སྦྲེལ་མཐུད་ལ་སྔར་བས་ཤུགས་སྣོན་རྒྱག་
པ། ཁྱབ་ཁོངས་ཁག་གི་མཉམ་ལས་གཏིང་ཟབ་ཏུ་
གཏོང་བ་བཅས་བྱས་ཏེ། རྒྱལ་ཁབ་གཉིས་པོའི་མི་
དམངས་ལ་བདེ་སྐྱིད་དེ་བས་མང་བ་སྐྲུན་པ་དང་ས་
ཁུལ་གྱི་ཞི་བདེ་དང་དར་རྒྱས་ཆེད་ལེགས་སྐྱེས་དེ་བས་
ཆེ་བ་འབུལ་དགོས་ཞེས་བསྟན་གནང་ཡོད།

ཞི་ཅིན་ཕིང་གིས་ད་ལོ་ནི་སུའུ་ཀྲོའུ་བཟོ་ལས་
གླིང་ཁུལ་གསར་སྤེལ་འཛུགས་སྐྲུན་བྱས་ནས་ལོ་30
འཁོར་བའི་ལོ་ཡིན། ལོ་30ཡི་རིང་། སུའུ་ཀྲོའུ་

བཟོ་ལས་གླིང་ཁུལ་དེ་ཉིད“རྫིང་བུ་གཤོང་ས”ཞིག་
ནས“གསར་གཏོད་གྲོང་ཁྱེར”དུ་གྱུར་ནས་རྒྱལ་ཁབ་
གཉིས་པོའི་མཉམ་ལས་ཀྱི་གསོན་ཉམས་དོད་པའི་མ་
དཔེ་བཏོད་ཡོད་ལ། སིང་ཀ་ཕོར་ཀྲུང་གོའི་སྒྱུར་
བཅོས་སྒོ་དབྱེའི་ནང་གཏིང་ཟབ་ཞུགས་པའི་དཔང་
རྟགས་ཀྱང་རེད། ཀྲུང་གོས་རང་རྒྱལ་ཁབ་ཀྱི་
གནས་ཚུལ་དང་འཚམ་པའི་ཀྲུང་གོའི་ཁྱད་ཆོས་ལྡན་
པའི་སྤྱི་ཚོགས་རིང་ལུགས་ཀྱི་ལམ་བུའི་ཐོག་བསྐྱོད་རྒྱུ་
མཐའ་འཁྱོངས་བྱས་ཏེ། སྔར་ལས་ལྷག་པའི་སྒོ་
ནས་ཁྱོན་ཡོངས་ནས་སྒྱུར་བཅོས་ཟབ་ཏུ་གཏོང་བ་
དང་ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་
འདེད་གཏོང་བའི་རྒྱང་ལམ་གསར་པའི་ཐོག་བསྐྱོད་
འགོ་ཚུགས་ཟིན། ཀྲུང་གོས་ཐོག་མཐའ་བར་གསུམ་
དུ་སེམས་ནུས་གཅིག་སྡུད་ཀྱིས་རང་ཉིད་ཀྱི་ལས་དོན་
ཡག་པོ་བསྒྲུབ་རྒྱུ་མཐའ་འཁྱོངས་བྱ་རྒྱུ་ཡིན་པ་
དང་། དཔལ་འབྱོར་ཡུན་རིང་བཟང་ཕྱོགས་སུ་
རྒྱུན་འཁྱོངས་ཐུབ་ནས་སྤུས་ཚད་མཐོ་བའི་གོང་
འཕེལ་མངོན་འགྱུར་ཐུབ་རྒྱུའི་ཡིད་ཆེས་ཡོད། སིང་
ཀ་ཕོར་ཕྱོགས་ཀྱིས་མུ་མཐུད་ཀྲུང་གོ་དང་མཉམ་ལས་
བྱེད་པའི་སྔོན་སྐྱོད་པ་བྱས་ནས་ཀྲུང་གོ་དང་སིང་ཀ་
ཕོར་ཕྱོགས་གཉིས་པོའི་མཉམ་ལས་ལམ་སྲོལ་ཚོགས་

འདུའི་སྟེགས་བུ་ཡག་པོ་སྤྱོད་པ་དང་། མཉམ་ལས་
རྣམ་གྲངས་གལ་ཆེན་ཆུ་ཚད་མཐོ་པོས་གཉེར་བ།
གྲངས་འཛིན་ཅན་དང་ལྗང་མདོག་ཅན་གྱི་འཕེལ་
རྒྱས་ཀྱི་གོ་སྐབས་དམ་འཛིན་བཅས་བྱས་ནས་དུས་
རབས་གསར་པའི་ཀྲུང་གོ་དང་སིང་ཀ་ཕོར་གྱི་མཉམ་
ལས་ཀྱི་ལེའུ་གསར་པ་མུ་མཐུད་རྩོམ་རྒྱུར་དགའ་བསུ་
ཞུ་རྒྱུ་ཡིན་ཞེས་བསྟན་གནང་ཡོད།

ཞི་ཅིན་ཕིང་གིས་དེང་གི་འཛམ་གླིང་ལ་ལོ་
བརྒྱའི་རིང་བྱུང་མ་མྱོང་བའི་འཕོ་འགྱུར་ཆེན་པོ་
འབྱུང་བཞིན་ཡོད། ཉེན་ཁ་དང་འགྲན་སློང་གི་
མདུན་དུ་རྒྱལ་ཁབ་གང་ཞིག་ཡིན་རུང་ཐབས་མཁས་
རང་སྲུང་བྱེད་ཐབས་བྲལ་བས། མཐུན་སྒྲིལ་མཉམ་
ལས་དང་སྒོ་དབྱེ་ཁོང་ཡངས་མཐའ་འཁྱོངས་བྱ་རྒྱུ་ནི་
མི་ཡུལ་གྱི་འགྲོ་ལམ་ཡང་དག་དེ་ཡིན། ཀྲུང་གོ་ཕྱོཊ་
ཀྱིས་སིང་ཀ་ཕོར་ཕྱོགས་དང་མཉམ་དུ་ཕྱོགས་མང་
རིང་ལུཊ་ངོ་མ་ལག་ལེན་བསྟར་བ་དང་། དཔལ་
འབྱོར་གོ་ལ་ཧྲིལ་པོ་ཅན་གྱི་རླབས་རྒྱུན་དང་བསྟུན་
པ། རྒྱལ་སྤྱིའི་དྲང་གཞག་དྲང་བདེན་ལ་སྲུང་
སྐྱོང་། ཚོགས་པའི་ཁ་གཏད་དང་ཁ་ཕྲལ་ཁ་གཏད་
ལ་བཀག་འགོག་བཅས་བྱས་ཏེ། ཨེ་ཤེ་ཡའི་ལས་
དབང་གཅིག་མཐུན་ཚོགས་པ་གཏོད་འདོད་ཡོད་ཅེས་

བསྟན་གནང་ཡོད།
ལི་ཞན་ལུང་གིས་ན་ནིང་ཟླ་གསུམ་པར་ང་

རང་ནས་ཀྲུང་གོར་འཚམས་འདྲི་ལེགས་པར་ཞུ་རྒྱུ་
བྱུང་ཞིང་། ཀྲུའུ་ཞི་ཞི་ཅིན་ཕིང་དང་ལྷན་དུ་སིང་
ཀ་ཕོར་དང་ཀྲུང་གོའི་འབྲེལ་བ་དེ་ཕྱོགས་ཡོངས་དང་
སྤུས་ཚད་མཐོ་བའི་རྒྱང་ལྟའི་རང་བཞིན་གྱི་རོགས་
ཟླའི་འབྲེལ་བར་རིམ་སྤོར་བྱ་རྒྱུའི་ཁྱབ་བསྒྲགས་བྱས་
པ་ཡིན་པས། རྒྱལ་ཁབ་གཉིས་པོའི་འབྲེལ་བར་
སྔར་བས་ཤུགས་སྣོན་ཐེབས་པ་དང་། ཕྱོགས་
གཉིས་པོའི་མཉམ་ལས་ལམ་སྲོལ་ཚོགས་འདུ་བདེ་
བླག་ངང་འཚོགས་ཤིང་། དངོས་སྒྲུབ་ཀྱི་གྲུབ་
འབྲས་མང་པོ་ཐོབ་ཡོད། སུའུ་ཀྲོའུ་བཟོ་ལས་གླིང་
ཁུལ་གསར་སྤེལ་འཛུགས་སྐྲུན་བྱས་ནས་ལོ་30སོང་
ཚུན། དེང་རབས་ཅན་གྱི་གྲོང་རྡལ་དུ་འཕེལ་རྒྱས་
ཕྱིན་ཡོད་པ་དང་། སིང་ཀ་ཕོར་དང་ཀྲུང་གོའི་
སྤུས་ཚད་མཐོ་བའི་མཉམ་ལས་ཀྱི་ལེགས་གྲུབ་ལྡན་
པའི་ལག་ལེན་དང་མིང་བྱང་རྩེ་གྲ་ཞིག་ཏུ་གྱུར་བ་
དང་དུས་མཚུངས། འཛམ་གླིང་ལ་ཀྲུང་གོས་རྒྱུན་
ཆད་མེད་པར་སྒྱུར་བཅོས་སྒོ་དབྱེ་བྱེད་པའི་ཉམས་
སྣང་ཡང་མངོན་ཡོད། ཀྲུང་གོར་ལེཊ་གྲུབ་ལྡན་
པའི་དེང་རབས་ཅན་གྱི་གོང་འཕེལ་གྱི་འགྲོ་ལམ་ཞིག་

རྙེད་ཟིན་པས། སིང་ཀ་ཕོར་ཕྱོགས་ཀྱིས་ཀྲུང་གོའི་
འབྱུང་འགྱུར་ལ་ཡིད་ཆེས་ཀྱིས་ཁེངས་ཡོད་ལ།
ཀྲུང་གོས་འཕེལ་རྒྱས་དང་དར་རྒྱས་རྒྱུན་འཁྱོངས་
བྱས་ཏེ་འཛམ་གླིང་གི་ཞི་བདེ་དང་འཕེལ་རྒྱས་ཆེད་
ལེགས་སྐྱེས་དེ་བས་ཆེ་བ་འབུལ་རྒྱུའི་ཡིད་ཆེས་ཀྱང་
ཡོད། སིང་ཀ་ཕོར་ཕྱོགས་ཀྱིས་ཀྲུང་གོ་དང་མཉམ་
ལས་གཏིང་ཟབ་ཏུ་གཏོང་རྒྱུར་མུ་མཐུད་གཞོལ་ནས་
ཀྲུང་གོའི་ལུགས་ཀྱི་དེང་རབས་ཅན་གྱི་འཕེལ་རིམ་
ནང་ཧུར་ཐག་ཞུགས་རྒྱུ་ཡིན། མིག་སྔའི་རྙོག་
འཛིང་ཆེ་བའི་རྒྱལ་སྤྱིའི་དུས་བབ་འོག རྒྱལ་ཁབ་
ཁག་གིས་མིག་རྒྱང་རིང་པོའི་ཐོག་ནས་ཕྱོགས་མང་
རིང་ལུགས་མཐའ་འཁྱོངས་དང་མཐུན་སྒྲིལ་མཉམ་
ལས་ལ་ཤུགས་སྣོན་བརྒྱབ་ཐོག ཉེན་ཁ་དང་
འགྲན་སློང་ལ་ཐུན་མོང་ཐོག་ཁ་གཏད་གཅོག་པ་དང་
མི་དམངས་ལ་བདེ་སྐྱིད་སྔར་ལས་ལྷག་པ་བསྐྲུན་
དགོས་ཞེས་གསུངས་པ་རེད།

ཕྱོགས་གཉིས་པོས་ད་དུང་ཀྲུང་གོ་དང་ཨ་རིའི་
འབྲེལ་བ་དང་ས་ཁུལ་གྱི་དུས་བབ་སོགས་ཐུན་མོང་
ཐོག་དོ་ཁུར་བྱེད་པའི་གནད་དོན་གལ་ཆེན་ཐད་
དགོངས་འཆར་བརྗེ་རེས་གནང་ཡོད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་དང་པོར་མཐུད）གཅིག་འཐུས་རྣམ་
པའི་ཞབས་ཞུའི་ཐོག་ནས་ལག་ཁྱེར་གཉེར་ནུས་ཆེ་རུ་
བཏང་ཡོད། སྔོན་དཔག་བྱས་ན། 2025ལོའི་
ཟླ་10པར་ལས་མཇུག་འགྲིལ་ནས་རྩིས་སྤྲོད་བྱ་རྒྱུ་
དང་གྲོང་མིར་དེ་བས་ནུས་ཆེ་དང་། སྟབས་
བདེ། སྐྱིད་སྣང་དོད་པ་བཅས་ཀྱི་ལག་ཁྱེར་གཉེར་
བའི་ཞབས་ཞུ་ཉམས་ལེན་ཐུབ་པར་བྱ་རྒྱུ་ཡིན་པ་
རེད། རྣམ་གྲངས་བསྐྲུན་རྗེས་མཐའ་མཚམས་ལམ་
ཡིག་གི་དབྱེ་འབྱེད་དྲ་བའི་འབྱུང་རྩའི་དོ་དམ་ཚོད་
འཛིན་གྱི་ནུས་པ་དེ་བས་ལེགས་པའི་སྒོ་ནས་འདོན་
སྤེལ་ཐུབ་ནས་བོད་ཀྱི་མཐའ་མཚམས་ལམ་ཡིག་

ཞབས་ཞུའི་ལས་དོན་སྐས་རིམ་གསར་པ་ཞིག་ཏུ་
སླེབས་རྒྱུར་སྐུལ་མ་ནུས་ལྡན་ཐེབས་རྒྱུ་རེད། བོད་
ལྗོངས་མཐའ་མཚམས་ནས་འགྲོ་འོང་བྱེད་པའི་
མཐའ་སྲུང་ཞིབ་བཤེར་སྤྱི་ཁྱབ་ས་ཚིགས་ཀྱི་མཐའ་
མཚམས་ལམ་ཡིག་ཞབས་ཞུ་དོ་དམ་ལྟེ་གནས་ཀྱི་
འགན་འཁུར་བ་ཝང་ལུའེ་ཡིས་བོད་ཀྱི་མཐའ་
མཚམས་ས་ཁུལ་གྱི་འགག་སྒོ་ཕྱོགས་གཉིས་ནས་སྒོ་
དབྱེ་བྱས་པ་དང་ཆབས་ཅིག་བོད་ཀྱི་མཐའ་མཚམས་
ས་ཁུལ་དུ་ཡུལ་སྐོར་དུ་སྐྱོད་མཁན་ཆེས་ཆེར་མང་དུ་
ཕྱིན་ཡོད་པས་བོད་ལྗོངས་མཐའ་མཚམས་ནས་འགྲོ་
འོང་བྱེད་པའི་མཐའ་སྲུང་ཞིབ་བཤེར་སྤྱི་ཁྱབ་ས་ཚིཊ་

ཀྱི་མཐའ་མཚམས་ལམ་ཡིག་ཞབས་ཞུ་དོ་དམ་ལྟེ་
གནས་བསྐྲུན་རྒྱུ་ནར་འགྱངས་གཏན་ནས་བྱེད་མི་
རུང་། དེ་ནི་ཞབས་ཞུའི་སྐར་ཁུང་གི་ཚན་པ་ཞིག་
ཡིན་པའི་ངོས་ནས་བོད་ཀྱི་མཐའ་མཚམས་ས་ཁུལ་གྱི་
བདེ་འཇགས་དང་བརྟན་ལྷིང་ལ་འགན་ལེན་བྱེད་
པའི་སྲུང་ཡོལ་དང་པོ་དེ་རེད། ཕྱིས་འབྱུང་གི་ལས་
ཀའི་ཁྲོད་ང་ཚོས་ད་ཐེངས་ཀྱི་རྩིག་རྨང་འདིང་བའི་
མཛད་སྒོ་དེ་སྒུལ་ཤུགས་གལ་ཆེན་དུ་བརྩིས་ནས་བོད་
ཀྱི་དཔལ་འབྱོར་འཕེལ་རྒྱས་ལ་གཡས་གཞོཊ་གཡོན་
འདེཊ་བྱ་རྒྱུ་ཡིན་ཞེས་བཤད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་གཉིས་པར་མཐུད）བསྟན་འཛིན་གྱི་
ཁྱིམ་དུ་པར་དེ་འདྲ་ཞིག་ཉར་ཚགས་བྱས་ཡོད་པ་
དང་། ཁོང་གིས་པང་དུ་གྲོ་བླུགས་པའི་ཁུག་མ་ཞིག་
འཁྱེར་ཡོད་ཅིང་། མིང་ལ་ཚེ་རིང་དང་ཆུང་བདག་
ཟེར་བའི་ཁྲུང་ཁྲུང་སྐེ་ནག་གཉིས་ཀྱིས་ཁོང་གི་འཁྲིས་སུ་
བསྡད་ཡོད་པ་དེ་ནི་བསྟན་འཛིན་གྱིས་ལོ་9ཡི་རིང་སྲུང་
སྐྱོང་བྱས་པའི་ཁྲུང་ཁྲུང་སྐེ་ནག་གི་འདྲ་པར་ཞིག་རེད་
ལ་བསྟན་འཛིན་གྱི་དགའ་ཤོས་བྱེད་པའི་པར་ཞིག་ཀྱང་
རེད། ལོ་10ཡི་རིང་བསྟན་འཛིན་གྱིས་ཁྲུང་ཁྲུང་སྐེ་
ནག་4ལ་སྨན་བཅོས་བྱས་མྱོང་བ་དང་། དེའི་ཁྲོད་
ཁྲུང་ཁྲུང་སྐེ་ནག་གཉིས་བསྟན་འཛིན་གྱི་ཁྱིམ་དུ་ཟླ་8
གསོས་ཡོད། བསྟན་འཛིན་གྱིས་ཁོ་གཉིས་ལ་ཚེ་རིང་
དང་ཆུང་བདག་ཞེས་མིང་བཏགས་ཡོད།

བསྟན་འཛིན་གྱི་སྣེ་ཁྲིད་འོག་ནང་མི་དང་གྲོང་
མི་མང་པོ་ཞིག་གཅིག་རྗེས་གཉིས་མཐུད་ངང་ཁྲུང་
ཁྲུང་ལ་སྲུང་སྐྱོབ་བྱེད་མཁན་གྱི་དཔུང་ཁག་ནང་

ཞུགས་ཡོད། བསྟན་འཛིན་གྱི་བཟའ་ཟླ་ཚེ་སྒྲོན་
གྱིས་ད་ཆ་ནང་མི་ཚང་མས་ཁོང་དང་འདྲ་བར་ཕྱིར་
ཐོན་ཚེ་གང་སར་ཁྲུང་ཁྲུང་སྐེ་ནག་ལ་དོ་སྣང་བྱེད་ཀྱི་
ཡོད། ཚང་མའི་ཐུན་མོང་གི་གཅེས་སྐྱོང་འོག ལོ་
བཅུའི་རིང་། འདི་གར་དགུན་སྒྲོལ་བྱེད་པར་ཡོང་
མཁན་ཁྲུང་ཁྲུང་སྐེ་ནག་ཇེ་མང་དུ་སོང་བ་དང་།
2005ལོའི་ཁྲུང་ཁྲུང་1200ལྷག་ཙམ་ནས་ད་ཆ་
2300ལྷག་ཙམ་བར་མང་དུ་སོང་ཡོད་ལ། སྟག་
མགོ་རི་བོའི་ཆུ་མཛོད་ཁུལ་དེ་ཡང་ཁྲུང་ཁྲུང་སྐེ་ནག་
གི་རྒྱལ་ཁབ་རིམ་པའི་རང་བྱུང་སྲུང་སྐྱོབ་ཁུལ་གྱི་
ཁོངས་སུ་ཚུད་ཡོད།

ལོ་ན་རིམ་བཞིན་ཆེ་རུ་ཕྱིན་པ་དང་བསྟུན་ནས་
བསྟན་འཛིན་གྱིས་སྐོར་ཞིབ་བྱེད་པའི་ནུས་པ་གཞན་
དུ་སོང་ཡོད། ཁོང་གིས་ཉིན་ལྟར་རང་ཉིད་ལ་སྐོར་
ཞིབ་བྱེད་རོགས་བྱེད་མཁན་གྱི་བུ་ཆུང་བ་བསམ་གྲུབ་
དང་ཁ་ཆད་བྱས་དོན། གལ་ཏེ་ཉིན་ཞིག་ཁོང་གིས་

ལས་ཀ་བྱེད་མ་ཐུབ་ཚེ་བསམ་གྲུབ་ཀྱིས་ངེས་པར་དུ་
ཨ་ཕའི་ཚབ་བྱས་ཏེ་ཁྲུང་ཁྲུང་སྐེ་ནག་ལ་སྲུང་སྐྱོབ་བྱ་
རྒྱུ་བྱས་ཡོད། ཁ་ཆད་དེ་ནི་ས་གནས་དེ་གའི་མང་
ཚོགས་ཀྱིས་ཁྲུང་ཁྲུང་སྐེ་ནག་ལ་སྲུང་སྐྱོབ་བྱེད་པའི་
སྲོལ་རྒྱུན་བཟང་པོ་རྒྱུན་འཛིན་བྱས་པ་ཞིག་ཡིན་པར་
མ་ཟད། བོད་ཀྱི་མི་རིགས་ཁག་གི་མང་ཚོགས་ཚོས་
ཞི་ཅིན་ཕིང་གི་འབྱུང་ཁམས་ཤེས་དཔལ་གྱི་དགོངས་
པ་ལག་ལེན་བསྟར་ནས་རྒྱལ་ཁབ་ཀྱི་འབྱུང་ཁམས་
ཤེས་དཔལ་གྱི་མཐོ་ས་ནུས་ཤུགས་ཡོད་རྒུས་གཏོད་
པའི་གསོན་ཉམས་དོད་པའི་ལག་ལེན་ཞིག་ཀྱང་
རེད། བསྟན་འཛིན་གྱིས་ཁྲུང་ཁྲུང་སྐེ་ནག་ལ་སྲུང་
སྐྱོབ ་བྱེད ་པ ་ནི ་ལས ་ཀ ་གལ ་ཆེན ་ཞིག ་ཡིན ་
པས། ཕྱིས་འབྱུང་ངས་ལས་ཀ་བྱེད་མ་ཐུབ་ཚེ་ཕྲུ་
གུར་མུ་མཐུད་ལས་ཀ་དེ་བྱེད་དུ་འཇུག་རྒྱུ་ཡིན་ཞེས་
བཤད།

（ཕུར་སྒྲོན་གྱིས་སྒྱུར་ཞུས་བྱས）

པར་འདི་ནི་སྐྱེད་ཚལ་སྔོ་འགྱུར་ལས་བཟོ་བས་ཤིང་སྡོང་ལ་དཀར་རྩི་བྱུག་བཞིན་པའི་རྣམ་པ་ཡིན།

བོད་ལྗོངས་མཐའ་མཚམས་ནས་འགྲོ་འོང་བྱེད་པའི་མཐའ་སྲུང་ཞིབ་བཤེར་སྤྱི་ཁྱབ་ས་ཚིགས་ཀྱི་མཐའ་
མཚམས་ལམ་ཡིག་ཞབས་ཞུ་དོ་དམ་ལྟེ་གནས་ཀྱི་རྣམ་གྲངས་ལག་ལེན་བསྟར་འགོ་ཚུགས་པ།


